Мақала 

«Әдіскер-балабақша жүрегі»
Қарағанды облысы, Жаңаарқа ауданы, Атасу кенті, КМҚК «Ақерке» бөбекжайының әдіскері  Адиева Асель Алдабергенкызы

Бірінші орында балаға жан тәнімен жылуын беру, өз мамандығын сүйетін жан болу керек.

Менің өмірдегі бақытым – жүрек қалауым балалармен жұмыс жасау, балалардың қуанышымен күлкісінен нәр алу. Ғұлама ұстаз Әл-Фараби айтқандай «Білім берме, тәрбие бер»- деген екен. «Тәрбие – өмірдің өзекті мәселесі» екенін есімізге сала отырып, біз өз-өзімізді ізгілікке, имандылыққа, ұлтжандылыққа, адамгершілікке, еңбексүйгіштікке тәрбиелесең ғана, баланы дұрыс баулығаның! Сонда ғана балаларымыздың болашағына, тәрбиесіне жауапты жандармыз. Балабақшаның әрбір күнін қызықты да тартымды,мәнді де мағыналы өткізуді жоспарлаған тәрбиешінің мақсаты – бала тағдырына жауапты екенін естен шығармау. Сол себептен өз ісімді балабақшамыздағы тәрбиешілердің заман талабына сай білімдерін жетілдіріп, шығармашылықпен жұмыс жасауына бағыт бағдар беріп қолымнан келгенше көмектесуге тырысамын. Мектепке дейінгі ұйымдардағы жұмыстардың басты бағыты оқу тәрбие процесін жүйелі жоспарлау, жаңа технологияларды дамыта отырып балаларды дамытудың тиімді жолдарын қарастыру мақсатында балабақша педагогтарын жаңа технологияларды меңгерту курстарына қатысып білімдерін жетілдіріп отыруда. Біздің балабақшамызда мамандардың өз шеберлігін арттыру мақсатында төмендегідей формада жоспарға сәйкес жұмыстары жүргізіледі.

· Біріншіден педагогтарымызды міндетті түрде біліктілікті арттыру курстарына жіберіп, білімдерін жетілдіру.

· Екіншіден педагогтарды көптеген Республикалық, облыстық семинарларға жіберіп тәжірибе алмасу жұмыстары.

· Үшіншіден балабақшамызда ата-аналармен ынтымақтаста жұмыс жүргізу мақсатында «ашық есік» күндері, сонымен қатар «Жігіт сұлтаны», «Қош келдің, әз Наурыз!» «Әжелер сайысы», «Аналар сайысы», спорттық «Толағай сайысы» атты байқаулар, конкурстар, ертеңгіліктер дәстүрімізге айналдырып, балаларды қуанышқа бөлеу.

· Төртіншіден инновациялық ізденіс, түрлі тақырыптарда тәжірибе алмасу мақсатында семинар кеңестер өткізіп отыру.

Жас мамандарға аға тәрбиешілер бекітіліп, білікті педагогтармен бірлесе отырып жас мамандармен де жұмыстар жүргізу жүйелі жолға қойылған. Әдіскердің яғни менің ұстанымын өзімнің айналамдағы тәрбиешілеріме кеңес беруге, барынша жан жақты ізденіп ақпараттар алып, балабақша тәжірибесінде кадрларымның қолдану жолдарын іздестіріп ұсынамын.

Менің әдістемелік қызметімнің жетістігі өз педагогтарымның өзін-өзін тануға ықпал жасау. Әрбір педагог маман шеберлігін, шығармашылығын, талантын жаңғыртып, өз ісінің шебері атанса мен үшін үлкен мәртебе. Балабақша тәрбиешілері барлық балабақшалар секілді келешек ұрпақтың тәрбиелі болып өсуіне барынша қызмет етуде. Ашылғанына бес жыл толады. Аз уақыт ішінде көптеген жетістікке жетіп, әдістемелік кітаптарды жаңарттық, әлі де талай тәжірибе жинап еңбектенеміз. Сөзімді қорыта айтқанда балабақша кішкентай бүлдіршіндеріміздің екінші үйі. Балалар еліміздің болашағы қоғамымыздың өрлеп дамуы өсіп келе жатқан жеткіншектердің ой-өрісіне рухани адамгершілік тәрбие бере білуімізге байланысты. Сол келешек өсіп келе жатқан жас ұрпақтың иелерін жан-жақты ой-өрісін, өмірге бейімділігін, ақыл парасаты мол, халқын, салт — дәстүрін сүйетін бүлдіршін бала тәрбиелесек нұр үстіне нұр болады.
Қазіргі заманауи әдіскер қандай болу керек?
Әдіскер маман иелерінің есінде болатын жайт: ең  алдымен әдіскер жоғары мәдениетті, өз ісіне жауапты,  тыңдаушыларға немқұрайлы қарамайтын, олардың  көңілінен шыға білетін маман болуы тиіс. Білім беру  жүйесінің қазіргі заман талабы қатардағы әдіскерден  жаңашыл болуды, кәсіби шебер, өмірге бейімділікті, қызметте жақсы нәтиже көрсете білуді талап етеді. 

Білім жетілдіру жүйесінің басты міндеті – маманға  көмек көрсету. Білім беру жүйесіндегі бұл категория — өз қызмет  талабына байланысты әдістеме ілімімен кәсіби  шұғылданатын педогогикалық қызметкер.  Әдіскер белгілі бір педагогикалық жүйені әдістеме жағынан қамтамасыз етеді,педогогикалық 
кадрлардың кәсіби білімін жетілдіруге қатысады.  Әдіскердің өмірден алған тәжірибесі, қабілеті, адамгершілігі, қарапайымдылығы, мінез-құлқы әлдеқайда жоғары деңгейде болуы тиіс. Ол қандай қиын жағдай болсын, кедергілерге қарамастан  педагогтармен тікелей тынымсыз жұмыс жасайды. 
Әдіскер  әдістемелік жұмысқа белгілі бір мақсат  қоя білуі керек. Осы мақсатқа байланысты  әдістемелік  қызметті  жоспары жасақталады. Оның  мазмұны мамандардың көкейкесті мәселелерін қамтып, педагогиканы озық тәсіліне,  жаңа технологияларға негізделе жасалуы тиіс. 

Казіргі заманауи әдіскер бүгінгі заман талабына сай өзінің педагогтік мамандығының кілтін шебер ұстаған, жан-жақты терең білімді,сегіз қырлы, бір сырлы, ашық жарқын жайдары жүретін, қажырлы қайратты, инициативашыл, қатал талап қойып, оның нәтижесін тексере білетін, бірақ қазымыр емес, тапқыр еңбекқор болуы керек. Қарым-қатынас кезінде әр тәрбиешінің жан-дүниесін сезініп кемшіліктерін түзетіп, жетістіктерін дамытатындай болғаны дұрыс, сонда ғана әдіскердің қызметі жүйелі түрде іске асады. 

Қорыта айтқанда мектепке дейінгі мекемелерде әдістемелік жұмысты жүйелі ұйымдастыруда, әдіскердің бойында  ғылыми-педагогикалық ойлауда жаңаша стиль қалыптасқан, шығармашылық шешімдер қабылдай алатын,
· Адамдардың психологиясын зерттей алатын.
· Өз жұмысына нақты талдау жасайтын 
· Қатал талап ете алатын және демократиялық тұрғыда басқара алатын болуы міндетті.
    Әдістемелік жұмыстың мектепке дейінгі ұйымды басқару жүйесінде алатын орны ерекше, педагог тұлғасын белсендіруге, оның шығармашылық қызметін дамытуға септігін тигізеді. Оның барлық нысандары тәрбиешілердің біліктілігін және шеберлігін арттыруға бағытталған. Осы талаптарды әдіскер уақытылы орындаса, балабақшаның әдістемелік қызметі жүйелі түрде іске асырылады. [image: image4.png]

